
Abstrak: Meneruskan pengajian di universiti, analoginya seperti
sedang mengayuh basikal. Untuk mara ke hadapan, kita perlu
terus mengayuh dan  mengimbangi badan. Ada  masanya
pergerakan menjadi  begitu berat dan memerlukan kekuatan
luar biasa, kerana kita sedang mendaki bukit. Ada ketikanya
pula, kita terpaksa lebih Dberhati-hati, menekan brek kerana
sedang menuruni bukit. Bayangkan jika kita ~menggunakan
kayuhan yang sama pada setiap masa dan keadaan, tanpa
menghiraukan perubahan persekitarannya, apakah agaknya yang
bakal terjadi? Jika diimbas sejarah perjalanan hidup masing-
masing, bagaimana kayuhan ketika di bangku persekolahan?
Wajarkah  kaedah  kayuhan yang sama ketika di sekolah
digunakan  di  universiti, tetapi mengharapkan hasil yang
berbeza? = Dengan  cabaran  yang  sudah  tentu  berbeza,
penjajaran,  perubahan  dan  penyesuaian  mesti  dilakukan.

Buku Kekal Positif - Universiti Bukan Hanya Untuk Lulus
lahir hasil kompilasi pengalaman peribadi sebagai pelajar di
universiti serta  digarap bersama hasil di lapangan setelah
berkecimpung dengan kehidupan pelajar di universiti menerusi
beberapa siri amanah jawatan pentadbiran. Menyedari hakikat
serta melihat bahawa universiti bukan sekadar tentang cerapan
mata nilai dan gred, membetul dan menjajar set minda
pelajar perlu dibuat. Memahami susur galur jangkaan, cabaran
dan  realiti ~alam  kampus, buku ini menjadi medan
perkongsian kepada semua bakal pelajar dan pelajar semasa
agar  kehidupan di  universiti dapat menjadi titik tolak
membentuk insan yang bukan sahaja boleh memimpin diri,
malah pastinya kelak memimpin perubahan negara yang kita
cintai.

kata kunci: Kekal Positif, perjalanan hidup, memimpin perubahan negara

Prakata

Kedudukan dan peranan universiti dalam struktur sosial sesebuah
masyarakat begitu besar ertinya. Di sinilah seharusnya budaya cintakan
ilmu disemai dan dikembangkan hingga memberi manfaat kepada
masyarakat secara keseluruhannya. Akan tetapi, perubahan dan
senario semasa memperlihatkan universiti bukanlah lagi suatu pilihan,
malah tidak keterlaluan jika dikatakan bahawa keberadaan pelajar di
universiti lebih didorong hanya untuk mengejar sekeping kelulusan
atau juga hanya sebagai budaya ikutan. Jika sekalipun benar, biarlah
ruang dan peluang yang tidak dimiliki oleh semua orang ini difahami
dan dihargai sebaiknya.

Menyedari hakikat serta melihat bahawa universiti bukan sekadar
tentang cerapan mata nilai dan gred, membetul dan menjajar set
minda pelajar perlu dibuat. Amanah ini terlalu besar, semoga usaha
kecil menerusi buku ini untuk memandaikan anak bangsa membawa
manfaat. Apabila keselesaan menjadi pilihan, pasti cabarannya juga
tidak mudah. Memahami susur galur jangkaan, cabaran dan realiti alam
kampus, buku ini menjadi medan perkongsian kepada semua bakal
pelajar dan pelajar semasa agar kehidupan di universiti dapat menjadi
titik tolak membentuk insan yang bukan sahaja boleh memimpin diri,

malah pastinya kelak memimpin perubahan negara yang kita cintai.

Buku Kekal Positif — Universiti Bukan Hanya Untuk Lulus lahir hasil
kompilasi pengalaman peribadi sebagai pelajar di universiti serta
digarap bersama hasil di lapangan setelah berkecimpung dengan
kehidupan pelajar di universiti menerusi beberapa siri amanah jawatan
pentadbiran. Bermula sebagai felo di kolej kediaman, kemudiannya
dengan kejutan dan penafian apabila diminta bertugas sebagai
pengetua di kolej kediaman usai pengajian doktor falsafah hinggalah
memimpin portfolio hal ehwal pelajar sebagai timbalan naib canselor,
mendatangkan keinsafan dalam diri, mencetus persoalan, “Apakah
yang boleh disumbangkan untuk memimpin pelajar dengan lebih
baik?”” Pengalaman di kampus yang turut diperkaya dengan tugasan
sebagai ketua jabatan, timbalan dekan akademik dan antarabangsa,
dekan fakulti serta penolong naib canselor bagi perancangan strategik
dan perhubungan korporat juga menyebabkan tiada lagi alasan untuk
tidak menyudahkan penulisan ini walaupun usaha ini tertangguh entah
berapa kalinya. Hikmah menjalani program sabatikal yang juga tanpa
dijangka seawal ini dalam perjalanan kerjaya seorang ahli akademik,
akhirnya membuahkan naskhah ini dan diharapkan dapat memberi

manfaat bersama.

Penulis bersama buku ini, Muhammad Muzakkir bin Mohd Nadzri
merupakan seorang pelajar yang bersama-sama menjadi saksi dalam
perjuangan memimpin perubahan untuk terus memberikan khidmat
terbaik kepada pelajar, khususnya dalam membentuk ekosistem
kampus yang menyeluruh. Mula bekerjasama secara rapat sebagai
sebuah pasukan kepimpinan di kolej kediaman, kemudiannya menjalani
latihan menerusi penyeliaan projek sarjana muda hingga dilanjutkan ke
peringkat sarjana, dan kini dalam fasa akhir menyudahkan pengajian
kedoktoran. Kupasan buku ini juga merupakan garapan bersama hasil
pemerhatian, perdebatan dan perbincangan menerusi dua (2) lensa
berbeza, sebagai pensyarah dan pelajar.

Bab yang disusun menerusi buku ini merangkumi tiga (3) fasa utama
perkara yang perlu dijangka sebelum memasuki universiti, perkara
yang mesti diusahakan dengan gigih semasa berada di universiti,
dan perkara yang mesti dipersiapkan sebelum melangkah keluar dari
universiti. Bab yang diatur juga menggabung antara perkara yang
berkaitan dengan hal ehwal akademik di kampus serta aspek rutin
kehidupan sebagai seorang pelajar. Susunan dan gabungan seperti
ini dibuat demi membantu pembaca, khususnya pelajar agar dapat
mengikutinya secara berjujukan. Walaupun begitu, kandungan buku ini
masih tetap boleh dibaca secara berasingan tertakluk kepada kapasiti
semasa pembaca, misalnya bakal pelajar yang hanya ingin membaca
bahagian persiapan sebelum memasuki universiti sahaja. Penelitian dan
tinjauan juga mendapati bahawa buku seperti ini yang menggunakan
Bahasa Melayu sebagai pengantarnya begitu terhad di pasaran, jika
dibandingkan dengan buku Bahasa Inggeris. Selain itu, pengalaman
berkelana menimba ilmu dan pengalaman di beberapa negara juga
jelas menunjukkan bagaimana negara maju begitu menekankan sistem
sokongan kepada pelajarnya. Lantas ini begitu menguatkan motivasi
untuk memastikan buku ini diterbitkan demi manfaat generasi hari ini

dan akan datang.

Akhirnya, menjadi iltizam agar buku ini dapat menjadi naskhah wajib
untuk dibaca oleh para pelajar di peringkat menengah dan matrikulasi,
agar mereka semuanya mendapat gambaran menyeluruh serta input
berguna dalam mempersiapkan diri sebelum bergelumang di alam
kampus. Buku ini juga amat sesuai dijadikan hadiah oleh ibu bapa
kepada anak-anak yang berhasrat melanjutkan pengajian di universiti
yang disediakan sesuai mengikut konteks umum universiti secara
keseluruhannya. Selain itu, turut menjadi harapan agar buku ini dapat
bertindak sebagai sistem sokongan kepada para pelajar di universiti
serta dijadikan cenderahati untuk semua pelajar baharu ketika mula

mendaftar di universiti dan dikupas dalam minggu orientasi. Semoga
dengan ini kesedaran budaya membaca dapat dikembalikan, budaya
cintakan ilmu dapat dikembangkan, menjadikan universiti benar-benar
sebuah menara ilmu untuk kesejahteraan sejagat!

Afandi bin Ahmad

Muhammad Muzakkir bin Mohd Nadzri
Fakulti Kejuruteraan Elektrik & Elektronik
Universiti Tun Hussein Onn Malaysia

O1

Memulakan Alam Universiti

Pengenalan

Pada ketika Angah membuka sejarah baharu keluarga apabila berjaya
mendapat tempat di Universiti Malaya (UM) pada awal 9oan, saya
berada di tingkatan dua (2). Hati saya berbunga-bunga, macam
saya pula yang akan mendaftar masuk ke UM. Dalam kepayahan
mengumpul wang pendahuluan mendaftar di UM, rantai leher mak
digadaikan, demi kelangsungan sebuah pendidikan. Kejayaan Angah ini
juga umpama ubat buat Along yang berkorban demi kami semuanya,
membuat keputusan untuk tidak ke menara gading, walaupun muncul
sebagai pelajar terbaik Sijil Pelajaran Malaysia (SPM) di sekolahnya.

Itu secebis kisah dalam keluarga kami. Namun hari ini, adakah puncak
menara gading masih menjadi igauan dan mengujakan dalam kalangan
generasi muda? Adakah kini, para pelajar memasuki alam universiti
dengan penuh rasa bangga, atau hanya sekadar mengikut arus yang
melanda semata-mata? Justeru, bab ini akan merungkai sudut pandang
alam universiti berdasarkan realiti yang semakin berbeza mutakhir ini.
Menerusi bab ini, diharapkan para pelajar akan memperolehi gambaran

KEKAL POSITIF Universiti bukan Hanya Untuk Lulus 1



02

Merangka Lorong Kejayaan

Pengenalan

Kini, pelajar telah menjadi warga universiti. Tempoh yang ada tidak
panjang dan mesti dimanfaatkan dengan sepenuhnya. Umumnya,
ada tiga (3) elemen utama dalam pengajian yang mesti dibangunkan
dengan sebaiknya, iaitu aspek pengetahuan (kognitif), perasaan
(afektif) dan kemahiran (psikomotor). Jika sejak awal berada di
universiti pelajar telah sedar dan faham akan perkara yang perlu
dibangun dan dilengkapkan, pastinya hala tuju yang jelas ini akan
membantu dalam banyak perkara. Ramai pelajar yang kecundang
pada awal perlumbaan kerana tidak dapat menyesuaikan diri dengan
pantas dalam mendepani perubahan. Ada juga yang terkandas di
tengah jalan kerana kekal dalam zon selesa serta kabur hala tujunya,
tidak tahu hendak ke mana. Maka, bab ini penting dalam memberikan
pencerahan terhadap tanggungjawab yang mesti dipikul di universiti.
Perkara-perkara yang bakal dibentangkan merupakan ringkasan
yang menyeluruh bagi memberikan gambaran terhadap kepentingan

perkara tersebut dalam kamus kehidupan seorang pelajar.

03
Memperkukuh

Kecemerlangan Diri

Pengenalan

Berada di universiti merupakan peluang yang mesti dihargai dan
memerlukan strategi. Bab ini meneruskan kesinambungan bab
terdahulu dengan menghuraikan strategi yang boleh dipertimbangkan
dalam memperkukuh potensi diri. Dengan cabaran yang pelbagai,
persiapan tidak boleh dibuat sambil lewa. Contohnya, cabaran dalam
mendepani sistem pembelajaran yang berpusatkan pelajar dan projek
berkumpulan mesti ditangani secara bijaksana. Selain pemikiran dan
strategi, daya tahan diri juga diperlukan untuk melonjakkan potensi
diri ke peringkat yang sebaiknya. Sekiranya, keberadaan di universiti
tidak lebih hanya sekadar meneruskan budaya terdahulu atau sekadar

mengikut arus, pelaburan yang dibuat akan menjadi sia-sia.

Pembelajaran Berpusatkan Pelajar

Cabaran utama di universiti yang jarang dikongsikan ialah berkaitan
pembelajaran berpusatkan pelajar. Umum melihat, belajar hanyalah
belajar, sama ada di sekolah mahupun universiti. Belajar hanyalah

KEKAL POSITIF Universiti bukan Hanya Untuk Lulus 4



04

Menilai Kemajuan Diri

Pengenalan

Setelah pelajar jelas dengan jangkaan apabila berada di universiti,
memahami perkara pokok dalam merangka lorong kejayaan
dan mempertimbang perkara penting dalam memperkukuh
kecemerlangan diri, penting juga bagi pelajar untuk terus melakukan
penilaian terhadap kemajuan diri. Menilai kemajuan diri memerlukan
instrumen yang jelas dan bersifat boleh diukur walaupun secara
peribadi. Memahami konsep jenama diri adalah langkah yang amat
baik sebagai alat untuk melihat prestasi diri serta mengenalpasti
kelemahan yang memerlukan tindakan selanjutnya. Dalam peringkat
ini juga, kemajuan diri dapat digambarkan dengan persiapan yang
dibuat bagi menjalani program sangkutan di luar seperti latihan
industri atau latihan mengajar serta pelaksanaan projek tahun akhir.
Walaupun kemajuan diri yang memberangsangkan menjadi impian
semua pihak, namun ini tidaklah bermakna aspek kesihatan mental
boleh dikesampingkan. Menerusi bab ini, keseluruhan perkaitan antara
kemajuan dan kesejahteraan diri akan diberikan pencerahannya.

05

Mendepani Realiti

Pengenalan

Tempoh berada di universiti bukanlah panjang. Setelah berjuang
melengkapkan diri dengan pelbagai persiapan, tibalah masa untuk
pelajar turun ke gelanggang sebenar, mendepani realiti. Selari dengan
peranan universiti yang bukan sahaja melahirkan graduan untuk
pasaran kerja tetapi juga mereka yang boleh mencipta pekerjaan,
realiti kini benar-benar mencabar. Bab ini menceritakan jangkaan dalam
dunia pekerjaan, selok belok berdepan dengan cabaran memburu
pekerjaan dan akhirnya disudahkan dengan kepentingan menghargai
semua pihak yang telah membantu pelajar sepanjang jalan merentas
denai kejayaan.

Jangkaan Dunia Pekerjaan

Setelah berhempas pulas mendepani pelbagai cabaran untuk
menyudahkan pengajian, cabaran sebenar yang lebih hebat pasti
muncul. Hari ini, cabaran dalam mendapatkan pekerjaan juga menjadi
semakin mencabar. Jika dahulu, umum melihat bahawa graduan

universiti pasti tidak bermasalah untuk mendapatkan pekerjaan, kini

pensyarah di FKEE. Beliau pernah dilantik sebagai ketua jabatan
kejuruteraan komputer serta pada masa yang sama turut berkhidmat
sebagai felo di Kolej Kediaman Tun Syed Nasir UTHM, sebelum
melanjutkan pengajian ke peringkat doktor falsafah (PhD) dalam
bidang kejuruteraan elektronik dan komputer di Brunel University,
London. Sekembalinya setelah selesai pengajian PhD, bermulalah kisah
yang akhirnya membawa kepada penghasilan buku ini. Dilantik
bertugas sebagai Pengetua di Kolej Kediaman Perwira hampir tujuh (7)
tahun menjadikan dirinya begitu dekat dengan isu dan permasalahan
pelajar. Melihat cabaran yang berlaku dalam dunia kehidupan pelajar
benar-benar mendorong pelbagai transformasi dilakukan dalam
menambahbaik sistem sokongan ekosistem kampus pelajar, khususnya
di kolej kediaman. Dalam pada bertugas sebagai Pengetua, Universiti
turut memberikan cabaran dan kepercayaan apabila beberapa kali
menjalankan tugas selari sebagai Timbalan Dekan (Akademik &
Antarabangsa) dan Dekan, yang sebenarnya memberikan beliau

KEKAL POSITIF Universiti bukan Hanya Untuk Lulus 105



pengalaman istimewa melihat kepentingan sinergi antara hal ehwal
akademik dan pembangunan pelajar dalam merealisasikan
keberhasilan graduan yang holistik. Turut memperkaya pengalaman
beliau apabila dilantik menjalankan tugas sebagai Penolong Naib
Canselor (Perancangan Strategik & Perhubungan Korporat) yang
memberikan banyak input terhadap aspek pemikiran, perancangan
strategik, penjenamaan yang boleh dikaitkan dengan pengembangan
diri pelajar. Hinggalah yang terakhir apabila diberikan peluang
menjawat jawatan Timbalan Naib Canselor (Hal Ehwal Pelajar &
Alumni), buku Kekal Positif - Universiti Bukan Hanya Untuk Lulus adalah
antara projek yang tertangguh dan ingin dijadikan buah tangan buat

semua para pelajar.

Muhammad Muzakkir bin Mohd Nadzri kini
sedang menyelesaikan pengajian peringkat
kedoktoran  dalam  bidang kejuruteraan

komputer di Fakulti Kejuruteraan Elektrik dan
Elektronik (FKEE), Universiti Tun Hussein Onn Malaysia (UTHM). Beliau
yang juga merupakan alumni UTHM terdahulu mengikuti pengajian di
peringkat sarjana muda dan sarjana di fakulti yang sama. Semasa
bergelar mahasiswa, beliau merupakan seorang pelajar yang
berdedikasi dan cemerlang bukan sahaja dalam bidang akademik
malah ko-kurikulum juga. Beliau juga merupakan pemenang Anugerah
Akademik Projek Sarjana Muda Terbaik (FKEE) dalam Majlis
Konvokesyen UTHM 2015 selain turut memenangi Anugerah Pemimpin
Kolej Kediaman Terbaik sempena Anugerah Kolej Kediaman UTHM
2014 serta Anugerah Rakan HEPA UTHM 2014. Ketika bergelar

pemimpin mahasiswa di kolej kediaman, beliau telah berjaya memimpin

pasukan kepimpinan pelajar Kolej Kediaman Perwira hingga berjaya
dipilih menjadi kolej kediaman cemerlang UTHM dalam tempoh tiga (3)
tahun berturut-turut, antara 2014 hingga 2016, malah beliau juga
pernah berkhidmat sebagai pembantu felo di kolej kediaman yang
sama. Di peringkat kebangsaan juga, beliau pernah dianugerahkan
dengan pelbagai pencapaian cemerlang misalnya menerusi IEEE Final
Year Project Competition 2015, IEEE Young Professional National Technical
Poster Competition 2016, Konvensyen Kampus Lestari UKM, Hari
Pengguna Malaysia 2018 dan Waste to Art Competition anjuran SWCorp
Malaysia.

KEKAL POSITIF Universiti bukan Hanya Untuk Lulus 107



Ulncversile
{elens

Meneruskan pengajian di universiti, analoginya seperti sedang mengayuh basikal. Untuk
mara ke hadapan, kita perlu terus mengayuh dan mengimbangi badan. Ada masanya
pergerakan menjadi begitu berat dan memerlukan kekuatan luar biasa, kerana kita sedang
mendaki bukit. Ada ketikanya pula, kita terpaksa lebih berhati-hati, menekan brek kerana
sedang menuruni bukit. Bayangkan jika kita menggunakan kayuhan yang sama pada setiap
masa dan keadaan, tanpa menghiraukan perubahan persekitarannya, apakah agaknya yang
bakal terjadi? Jika diimbas sejarah perjalanan hidup masing-masing, bagaimana kayuhan
ketika di bangku persekolahan? Wajarkah kaedah kayuhan yang sama ketika di sekolah
digunakan di universiti, tetapi mengharapkan hasil yang berbeza? Dengan cabaran yang
sudah tentu berbeza, penjajaran, perubahan dan penyesuaian mesti dilakukan.

Buku Kekal Positif — Universiti Bukan Hanya Untuk Lulus lahir hasil kompilasi pengalaman
peribadi sebagai pelajar di universiti serta digarap bersama hasil di lapangan setelah
berkecimpung dengan kehidupan pelajar di universiti menerusi beberapa siri amanah jawatan
pentadbiran. Menyedari hakikat serta melihat bahawa universiti bukan sekadar tentang
cerapan mata nilai dan gred, membetul dan menjajar set minda pelajar perlu dibuat.
Memahami susur galur jangkaan, cabaran dan realiti alam kampus, buku ini menjadi medan
perkongsian kepada semua bakal pelajar dan pelajar semasa agar kehidupan di universiti
dapat menjadi titik tolak membentuk insan yang bukan sahaja boleh memimpin diri, malah
pastinya kelak memimpin perubahan negara yang kita cintai.

Kerana kita adalah seorang yang

Gegih & Cehat

Because we are Persistent & Resilient

1 (©) kekalpositifaa

ISBN 978-629-490-024-0 For more information,

04200 please scan the code
e Of:0!
< .
240

pangian '
L ’T_I;I_[J 9 1786294900 [=]n





